
Sosial elmlər, 2021, №2 

 81 

UOT 34.002 

 

AYSEL HACIYEVA 

Bakı Dövlət Universiteti Hüquq fakültəsi 

İnsan hüquqları və informasiya hüququ 

UNESCO kafedrasının dissertantı, Azərbaycan 

hassanly.aysel@mail.ru 

 

AVROPA İTTİFAQI VƏ ÜZV DÖVLƏTLƏRİN QANUNVERİCİLİYİNDƏ 

İNFORMASİYAYA ÇATIMLIQ PRİNSİPİNİN İFADƏ OLUNMASI MƏSƏLƏSİ 

 

 

Açar sözlər: effektivlik, milli qanunvericilik, çoxtərəfli prinsip, legitimlik, asan implementasiya, 

hesabatlılıq, ağlabatan müddət, legitim səbəb, effektiv çatımlıq, ictimai qayda, milli təhlükəsizlik 

 

İnformasiyaya çatımlıq hüququ ifadə azad-

lığının ümumi sisteminə daxildir, yəni tərkib 

hissəsini təşkil edir. İnformasiyaya çatımlıq hü-

ququ dövlət tərəfindən təmin edilən hər kəsin 

fundamental hüququdur. Dövlətlərin bu hüququ 

tam müdafiə etmək kimi bir öhdəliyi vardır. İn-

formasiyaya çatımlıq hüququ daha çox aşağıda-

kı 3 sahədə aktualdır: 

- Demokratiyanın həyata keçirilməsində 

iştirak; 

- Dövlətə və ictimai idarəetməyə nəzarət; 

- Korrupsiya sahəsində monitorinq. 

Aşkarlıq və şəffaqlıqla tənzimlənən demok-

ratik sistemlərdə informasiya hüququ demokra-

tiyanın həyata keçirilməsində iştirak, ictimai iş-

lərin vicdanlı və şəffaf həyata keçirilməsi, icti-

mai rəy vasitəsilə hakimiyyətə nəzarət üçün 

əsas, fundamental tələbdir. Çünki bu, vətəndaş 

cəmiyyətinə hökümətin faəliyyətinə nəzarət et-

mək imkan verir. İnformasiyaya azad çatımlıq 

hüququ vətəndaşın siyası hüquqlarını həyata 

keçirməsi üçün bir vasitədir. İnformasiyaya ça-

tımlıq hüququnun təmin olunması hökümtdə 

hesabatlılığı və şəffaflığı önə çəkmək, korrupsi-

yanın və sui-istifadə hallarının qarşısını almaq 

üçün vacibdir. Bunu demək kifayətdir ki, infor-

masiyaya çatımlıq hüququ insan hüquqlarının 

həyata keçirilməsi üçün açar mexanizm rolunu 

oynayır. 

İnformasiyaya çatımlıq hüququ hər kəsə 

məxsusdur. Prinsipcə, hər bir fərdin dövlət tərə-

findən təmin edilən informasiyaya çatımlıq hü-

ququnu tələb etmək hüququ vardır. 

İnformasiyaya çatımlıq hüququ hökumətin 

müxtəlif sahələri üzərinə müəyyən öhdəliklər 

qoyur. 

Əgər dövlət müəyyən edirsə ki, burada ça-

tımlıq hüququ mövcuddur, dövlətin informasiya 

əldə etmək üçün müraciətlərə əhəmiyyətli dərə-

cədə və ağlabatan müddətdə cavab vermək öh-

dəliyi və bu informasiyanı təmin etmək öhdəli-

yi yaranır. 

Eyni zamanda, dövlətin belə  bir öhdəliyi 

vardır ki, dövlət fərdi onun çatımlıq hüququnun 

olmamasını özündə əks etdirən bir mənbə ilə və 

bunu özündə əks etdirən çatımlığın qarşısını 

alan legitim bir səbəbi ehtiva edən informasiya 

ilə təmin etməlidir. 

Qanun informasiyaya geniş və effektiv ça-

tımlığı təmin etməlidir və hər hansı bir istisna-

lar vəzifəli şəxslərin hər hansı informasiyanın 

açıq olub-olmaması barədə diskresiyaya malik 

olması təəssüratı yaratmağa yol verə bilməz. İs-

tisnalar qanunla müəyyən edilmiş olmalıdır və 

təmin edilməlidir ki, həqiqətən də bu, dövlət 

hakimiyyətinin diskresiyasında deyildir. 

Bundan əlavə dövlətin fərdləri informasiya-

ya çatımlığı özündə əks etdirən inzibati prose-

dur ilə təmin etmək öhdəliyi vardır. Bu prose-

dur da eyni zamanda, hüquqla, qanunla müəy-

yən edilmiş olmalıdır. Bu, səlahiyyətli orqanla-

rın əsaslandırılmış şəkildə müəyyən etdiyi mü-

əyyən ağlabatan zaman kəsiyini əhatə etməlidir. 

İnformasiyaya çatımlığı özündə əks etdirən in-

zibati proseduranın yaranması vəzifəsi informa-

siyaya çatımlıq hüququnun insan hüquqlarına 

daxil edilməsi yolunda zəruri bir nəticədir. 

Dövlətlər hər hansı xüsusi informasiyanı tə-

min etməkdən imtina edən, bunu inkar edən və 

belə informasiyanı, tələbi təmin etməkdə uğur-

suzluq yaşayan orqanların qərarları arasında 

ziddiyyətlərə yol açan məsələləri aradan qaldır-

maq üçün sadə, effektiv, sürətli və asanlaşdıran 

tələblə inzibati qərarların məhkəmə baxışı hü-

ququnun yaratmalıdırlar. 

BMT, NATO və ADT-nin (Amerika Döv-

lətləri Təşkilatı) Xüsusi Məruzəçiləri 2004-cü il 

İfadə azadlığı adlanan Birgə Bəyənatlarında bil-

dirirdilər ki, “informsiyaya çatımlıq hüququ və-

təndaşların hüququdur və buna görə də bu in-

formasiyaya çatımlıq prosedurası sadə, sürətli, 

ödənişsiz və ya aşağı ödənişlə olmalıdır”. Ame-

rikaarası Hüquq Komitəsinin “İnformasiya hü-

ququna çatımlıq haqqında” Prinsiplərində qeyd 

edilirdi ki, “informasiya əldə etmək prosedura-

sına münasibətdə aydın, sadə, diskriminasiya 

nəzərdə tutmayan və ədalətli qaydalar müəyyən 

edilməlidir. Buraya aydın və əsaslı, ağlabatan 

zaman axımı da daxil edilməlidir, eyni zaman-

da, ödənişsiz və ya aşağı ödənişli və ödənişlər 

informasiyanı nüsxələməklə təmin etmək və 

göndərmək xaricində olmamaqla həyata keçiril-

məlidir”. 

Əgər informasiyaya çatımlığın imtina edil-

məsinə dair tələb varsa, bu imtina xüsusi əsas-

lar göstərilməklə, müəyyən zaman müddətində 

təmin edilməlidir. Dövlətin bu öhdəliyinə eyni 

zamanda informasiyaya çatımlığa dövlət haki-

miyyətinin səlahiyyətli nümayəndəsinin razılığı 

olaraqdan və ya olmadan informasiyanın döv-

riyyə olunması ilə davam edən hər hansı bir 

müdaxilədən çəkinmək vəzifəsi də daxildir[10]. 

Dövlətin digər öhdəliyi ondan ibarətdir ki, 

ictimaiyyəti maksimum fəal informasiya ilə tə-

min etməkdir. Ən azından, dövlətin struktutu, 

digər hüquqların icrası, təqaüdlər, sağlamlıq, 

əsas dövlət xidmətləri və s.sahəsində olan mə-

lumatlar zəruridir. BMT,NATO və ADT-nin 

(Amerika Dövlətləri Təşkilatı) Xüsusi Məruzə-

çiləri 2004-cü il İfadə azadlığı adlanan Birgə 

Bəyənatlarında bildirirdilər ki, “dövlət, hətta 

belə tələb olmasa belə, ictimaiyyətin marağında 

olan fəal informasiyaları nəşr etdirməlidir”[11]. 

Amerikaarası Hüquq Komitəsinin “İnformasiya 

hüququna çatımlıq haqqında” Prinsipləri adlı 

qətnaməsində qeyd edilir ki, dövlət orqanları öz 

funksiyaları və fəaliyyəti barədə - siyasəti, kon-

sultasiyaları, ictimaiyyətin nümayəndələrinə tə-

sir edə biləcək fəaliyyətlərini, büdcəsi, subsidi-

yaları, gəlirləri, müqavilələr haqqında müntə-

zəm və fəal əsasla, hətta belə bir xüsusi tələb 

irəli sürülməsə belə, informasiya yaymalıdır, la-

kin bu məhdud olmamalı, əlçatan və başadüşü-

lən şəkildə olmalıdır”. 

Dövlətin eyni zamanda belə bir öhdəliyi 

vardır ki, beynəlxalq, konstitusional və hüquqi 

normalara uyğun olaraq öz öhdəliklərini yerinə 

yetirmək üçün gərəkli olan informasiyanı əldə 

etsin. 

Dövlətin bu sahədə növbəti və zəruri öhdə-

liyi ondan ibarətdir ki, informasiya əldə etmək 

baxımından dövlət öz daxili qanunvericiliyini 

beynəlxalq standartlara uyğun bir vəziyyətə gə-

tirsin. 

Bu, aşağıdakı vasitələrlə mümkündür: 

- İnformasiyaya çatımlığı çətinləşdirən 

hüquqi və inzibati maneələri aradan qaldırmaq; 

- Qaydaların və prosedurların qəbulu və ic-

rası, vəzifəli şəxslərin informasiyanın verilmə-

si, idarə edilməsi, mühafizəsi, təminatı haqqın-

da təlimlər keçmək vasitəsilə informasiyaya ça-

tımlıq hüququnu bütün dövlət müəssisələrində 

və idarələrində dəstəkləmək; 

- Ümumilikdə, bu hüququn tam təmin 

edilməsi, həyata keçirilməsi zəminində dövlət 

siyasəti qəbul etmək. 

Dövlətlərin informasiya əldə etmək hüqu-

qunun qorunması üçün adekvat hüquqi bazası 

olmalıdır və dövlətlər informasiya sorğularının, 

tələblərinin həlli və işlənməsi üçün adekvat in-

zibati prosedurların effektivliyinə təminat ver-

məlidirlər. 

Dövlətin digər bir öhdəliyi mövcud infor-

masiyaya çatımlıq hüququnun mövcudluğu və 

metodları haqqında cəmiyyətə məlumat yay-

maqdan ibarətdir. Nəticədə dövlətin fərdlərin 

çatımlıq hüququ olan informasiyanı müvafiq 

fayl idarəetmə sistemi vasitəsilə mühafizə et-

mək öhdəliyini də qeyd etmək zəruridir. 

Beləliklə, dövlətin informaisya hüququ sfe-

rasında öz üzərinə götürdüyü öhdəliklərini aşa-

ğıdakı kimi qruplaşdırmaq olar: 

İfadə azadlığının bir hissəsi kimi, informa-

siyaya çatımlıq hüququ mütləq hüquq deyildir. 

Belə ki, bu hüquq ictimaiyyətə çatımlığı aradan 

qaldıran müəyyən məhdudiyyətlərin subyekti 

ola bilər. Buna baxmayaraq, bu cür məhdudiy-

yətlər tələblərinə tam uyğun olmalıdır. Bu tə-

ləblərə aiddir: 

 

- müstəsnalıq, istisnalıq prinsiplərinin şərt-

ləri; 

- hüquqa, qanuna əsaslanmış olması; 

- qanuni məqsədlərə xidmət etməlidir; 

- zərurilik (necessity); 

- mütənasiblik (proportionality); 

 

İnformasiyaya çatımlıq hüququ fərdlərin 

fundamental hüququdur və dövlətin birmənalı 

şəkildə bu hüququn tam və qəti icrasını təmin 

etmək öhdəliyi yaranır. Bu prinsip yalnız de-

mokratik cəmiyyətdə milli təhlükəsizliyi təhdid 

edən real və qaçılmaz təhlükə hallarında qanun-

la, əvvəlcədən müəyyən olunan müstəsna məh-

dudiyyətlərə (exceptional limitations) imkan 

verir. Qanun  mümkün qədər informasiyaya ef-

fektiv və geniş çatımlığı təmin etməlidir və hər 

hansı bir məhdudiyyət ümumi qaydaya çevril-

məməlidir [9]. “Hər hansı bir məhdudiyyət 

ümumi qaydaya çevrilməməlidir” ifadəsinin 

üzərində biraz dayanaq. Bu ifadə nəyi ehtiva 

edir? Diskriminasiyanın, yəni ayriseçkiliyin an-

layışına nəzər salaq. Diskriminasiya, müxtəlif 

vəziyyətlərdə eyni cür rəftar, eyni vəziyyətlərdə 

isə müxtəlif cür rəftar göstərməkdir. İstənilən 

məhdudiyyətin də ümumi qaydaya çevrilib bü-

tün hallarda tətbiq olunması dolayısı ilə diskri-

minasiya hesab olunur. 

İnformasiyanı axtarmaq, əldə etmək və 

yaymağa görə məhdudiyyətlər, bunun, hökumə-

Dövlət fərdlərin 

çatımlıq hüququ olan 

informasiyanı 

müvafiq fayl 

idarəetmə sistemi 

vasitəsilə mühafizə 

etməlidir. 

 

Dövlət ictimaiyyəti 

maksimum fəal 

informasiya ilə təmin 

etməlidir. 

 

Dövlət öz funksiyaları və 

fəaliyyəti haqda  
müntəzəm əsasla, 

hətta belə bir tələb 

irəli sürülməsə də 

informasiya 

yaymalıdır. 

 

Dövlətin 

öhdəlikləri 

Dövlət informasiya 

sorğularının, tələblərinin 

həlli və işlənməsi üçün 

adekvat inzibati 

prosedurların 

effektivliyinə təminat 

verməlidir. 

İnformasiya əldə etmək 

baxımından dövlət öz 

daxili qanunvericiliyini 

beynəlxalq standartlara 

uyğun bir vəziyyətə 

gətirməlidir. 

 

 

 

Dövlət mövcud 

informasiyaya çatımlıq 

hüququnun mövcudluğu 

və metodları haqqında 

cəmiyyətə məlumat 

yaymalıdır. 

Dövlətlərin 

informasiya əldə 

etmək hüququnun 

qorunması üçün 

adekvat hüquqi bazası 

olmalıdır 

Dövlət beynəlxalq, 

konstitusional və hüquqi 

normalara uyğun olaraq öz 

öhdəliklərini yerinə 

yetirmək üçün gərəkli olan 

informasiyanı əldə 

etməlidir. 

tin diskresiyasına aid olmamasını təmin etmək 

üçün, açıq şəkildə və əvvəlcədən qanunla mü-

əyyənləşdirilmiş olmalıdır. Bu məhdudiyyətlər 

o qədər aydın və xüsusi olmalıdır ki, informasi-

yanın açıq olub-olmamasına dair vəzifəli şəxs-

lərin diskresiyalarına həddindən artıq dərəcədə 

üstünlük verməməlidir. Bu cür qanunlar “ümu-

mi maraqlar səbəbindən” ümumi rifah üçün 

(common good) demokratik dövlətdə ictimai 

qaydanın (public order) əlaməti kimi qəbul 

edilməlidir. İnformasiyaya çatımlıq hüququna 

qoyulan məhdudiyyətlər qanunla əsaslandırıl-

mış eyni zamanda aydın və dar olmalıdır. Bu 

məhdudiyyətlər eyni zamanda digərlərinin hü-

quqlarına və nüfuzuna hörmətlə, milli təhlükə-

sizliyi qorumaq üçün, ictimai qayda, ictimai sağ-

lamlıq və ya mənəviyyat, əxlaq üçün olmalıdır. 

İnformasiyaya çatımlıq hüququna olan 

məhdudiyyətlər demokratik cəmiyyətdə ictimai 

maraq üçün zəruri olmalıdır. Bu məqsədə nail 

olmaq üçün məhdudlaşdırıcı vasitələrdən, nor-

malardan ən azı biri seçilməlidir, məhdudiyyət 

isə aşağıdakı qaydada olmalıdır: 

- məhdudiyyətlər, bu məhdudiyyətləri 

əsaslandıran maraqlara mütənasib olmalıdır; 

- məhdudiyyətlər, hüququn səmərəli hə-

yata keçirilməsinə mümkün qədər ən az dərəcə-

də müdaxilə olmalıdır; 

- məhdudiyyətlər, məqsədə nail olmaq 

üçün əlverişli olmalıdır. 

İnformasiyaya çatımlıq hüququna dövlət tə-

rəfindən qoyulan hər hansı məhdudiyyət 3 his-

səli mütənasiblik testindən keçməlidir: 

- onu əsaslandıran legitim məqsədlə bağlı 

olmalıdır; 

- nümayiş etdirməlidir ki, informasiyanın 

açıq olması legitim məqsədə əhəmiyyətli zərər 

vurulmasına effektiv təhlükə yaradır; 

- göstərməlidir ki, bu məhdudiyyət tətbiq 

olunmazsa, məqsədə vurulan zərər ictimai ma-

raq üçün informasiyanın açıq olmasından daha 

böyükdür[7]. 

İnformasiyaya çatımlıq üçün inzibati prose-

durlar uğursuz olarsa, fərdlərin sorğu etdikləri 

informasiya ilə bağlı səlahiyyətli məhkəməyə 

şikayət etməklə hüquqi müraciət etmək hüququ 

yaranır. 

BMT, NATO və ADT-nin (Amerika Döv-

lətləri Təşkilatı) Xüsusi Məruzəçiləri 2004-cü il 

İfadə azadlığı adlanan Birgə Bəyənatlarında 

məhdudiyyətlərə olan tələbləri belə ümumiləş-

dirir: informasiyalar “məhdudlaşdırılan” və 

“gizli” olan informasiyalara qruplaşdırılır. Eyni 

zamanda, hüquqi sistem əgər vəzifəli şəxslərin, 

hüquqi şəxslərin və fərdlərin hərəkətləri nəticə-

sində itkilərin subyekti olan informasiyanı mü-

hafizə edirsə, belə halda fərdlərin də şəxsi(gizli) 

informasiya hüququ yaranır [8,s.32]. Vəzifəli 

şəxslərin bu cür informasiyanın məxfiliyini qo-

ruya bilmələri üçün bu klassifikasiya hüquqa 

əsaslanmalıdır. Ümumi şərtlərə görə: 

- İnformasiya ictimai maraqları təmin et-

mək üçün mümkün qədər dar məhdudiyyət sis-

teminin subyekti olmalıdır. Bu məhdudiyyətlər 

ancaq qorunun maraqlara əhəmiyyətli dərəcədə 

zərər riski varsa, və bu zərər informasiyanın əl-

də olunmasından daha böyükdürsə, tətbiq olu-

nur. Bu informasiyanın məhdudiyyətlər sistemi-

nə daxil olmasını sübutetmə yükü vəzifəli şəxs-

lərin üzərinə düşür[16,s.42]. 

2004-cü ilin Sentyabr ayında Hollandiyanın 

Daxili işlər Naziri Avropa İttifaqının üzv döv-

lətlərinin şəffaqlıq haqqında qanunvericilikləri-

nin və materialların müqayisəli analizi haqqın-

da inventarizasiyaya müəlliflik etdi. Proyektin 

nəticəsi olaraq 2004-cü il Noyabrın 25-26-da 

Haaqada “Avropada şəffaqlıq-II” adlı Konfran-

sın keçirilməsi qərara alındı. Avropa İttifaqı qa-

nunvericiliyinin inventarizasiyasından əlavə, 

məlumatlara çatımlıq haqda Aİ qanunvericiliyi-

nə ümumi əlavələr də edildi.  

Əksər üzv dövlətlərdə informasiyaya ça-

tımlıq, şəxsi məlumatların əldə olunması ayrıca 

qanunvericiliklə tənzimlənir. Bu qanunvericilik 

əsasən Avropa qanunvericiliyindən qaynaqla-

nır. 2004-cü ildə Avropa Komissiyası tərəfin-

dən təqdim olunan “Məlumatlara çatımlığın 

prinsiplərinin implementasiyası” burada qeyd 

olunmalıdır(Comission report on the impemen-

tation of the princilpes in the EC Regulation 

1049\2001).  

İnformasiyaya çatımlıq haqqında qanunve-

riciliyin həqiqi effektivliyi ancaq onların prakti-

ki tətbiqi ilə müəyyən oluna bilər. İnformasiya-

ya çatımlıqla bağlı milli qanunvericilik – “Üzv 

dövlətlərə ümumi baxış”, 2000-ci ildə Avropa 

Komissiyası tərəfindən işlənmişdir.  

İnformasiyaya çatımlığın hüquqi əsası Av-

ropa İttifaqı haqqında Müqavilənin 255-ci mad-

dəsi ilə müəyyən olunur[13].  

İnformasiyaya çatımlıq bütün üzv dövtlər-

lərdə vacib prinsiplərdən biridir. O, demokratik 

hakimiyyətə əsaslanan hüquqi qaydanın fəaliy-

yətində müxtəlif funksiyalar həyata keçirir və 

eyni zamanda müxtəlif məqsədlərə xidmət edir. 

Bu prinsip həqiqətəndə çoxtərəfli prinsipdir 

(multi-layered principle) [8,s.76].   

İlk olaraq, bir çox üzv dövlətlərində bu hü-

quqi prinsip kimi çıxış edir. İnformasiyaya ça-

tımlıq ictimaiyyətin bilmək hüququ və hətta hö-

kumətin ictimaiyyəti məlumatlandırmaq vəzifə-

sini hüquqi cəhətdən əsaslandırır. Məlumatı əl-

də etmək və ya təmin etmək vəzifəsi və ya hü-

ququ şəffaflığın təmin olunmasına yönəlir.    

İkincisi, informasiyaya çatımlıq bir çox üzv 

dövlətlərdə demokratiyanın gücləndirən prinsip-

dir və vətəndaşların qərar və siyasətlərin qəbul 

olunmasında iştirakını təmin edir, hökumətin 

fəaliyyətinə təsir və nəzarət etmək, korrupsiya 

və digər halların qarşısını almaq imkanı verir.  

Üçüncüsu informasiyaya çatımlıq yaxşı 

idarəçilik prinsipini təmin edir. Şəffaflıq höku-

mət və ictimaiyyət arasında kommumikasiyanı 

daha da yaxşılaşdırır. Gördüyümüz kimi şəffaf-

lıq dövlət idarəetməsində effektivliyi gücləndi-

rir, legitimliyi önə çəkir, asan implementasiya-

ya kömək edir. 

 

 
 

 

Bu prinsipin yuxarıda qeyd olunan 3 ayrı-

ayrı tərəfi bütün üzv dövlətlərdə avtomatik ola-

raq tətbiq olunmur. Müxtəlif tərəflər müxtəlif 

üzv dövlətlərində birgə və ya ayrı-ayrı tətbiq 

oluna bilər. 

Avropa səviyyəsində mövcud olan müzaki-

rə informasiyaya çatımlığın konstitusional təbi-

ətdə olub olmamasıdır. Avropa İttifaqı haqqın-

da Müqavilənin 6-cı maddəsinə əsasən Birlik 

ümumi üzv dövlətlərin konstitusional ənənələ-

rindən irəli gələn konstitusional hüquqlara hör-

mət edir. Bu səbəbdən üzv dövlətlərdən 10-u 

informasiyaya çatımlıq hüququnu konstitusiya-

larına daxil etmişdirlər. Avstriya,Çex Respubli-

kası, Slovakiya, İspaniya isə informasiyaya ça-

tımlığı fərdlərin hüququndan daha çox hökumə-

tin vəzifəsi kimi qeyd edir. Hökumətin informa-

siyaya çatımlığı təmin etmək vəzifəsi isə fərdlə-

rin informasiyaya çatımlıq hüququnu yaradır. 

Digər dövlətlərin konstitusiyaları isə məsələyə 

münasibətdə səssiz qalır[6,s.35].  

“Avropa İttifaqı haqqında Müqavilə”də in-

formasiyaya çatımlıq hüququna 2 dəfə müraciət 

edilir. Maddə 50-də bu hüquq öz əksini tapmış-

dır. Bu 1049\2001 saylı Qaydanın hüquqi əsası 

olan 255-ci maddənin ekvivalentidir[13]. Avro-

pa İttifaqında 1049\2001 saylı Qayda informa-

siyaya çatımlıq haqqında xüsusi aktdır. İkincisi 

isə, bu hüquq Müqavilənin II hissəsi kimi bü-

tünlüklə ona daxil olan Əsas hüquqlar haqqında 

Xartiyada öz əksini tapmışdır. 

 Əksər üzv dövlətlərin informasiyaya ça-

tımlığa dair spesifik aktları vardır.  Az sayda 

üzv dövlətdə bu hüquqa dair qaydalar ümumi 

qanunvericiliyin bir hissəsıdir. Məsələn, Yuna-

nıstanda və İspaniyada informasiyaya çatımlıq 

inzibati prossesual hüququn bir hissəsi olaraq 

formalaşmışdır. Yunanıstanda bu hüquq yalnız 

maraqlı tərəflərə verilir. Belə bir məsələ anlaşıl-

maz qalır ki, müraciət edən şəxsin xüsusi mara-

ğı olmalıdırmı? Yunanıstan Dövlət Şurası belə 

təklif edir ki, bəraət qazandırılmış, yəni bəyə-

nilmiş (justified) maraq tələb olunur. Digər 

yandan isə, Yunanıstan Kommitəsinin müvafiq 

sahəyə uyğun hazırladığı qanunda qeyd olunur 

ki, heç bir hüquqi marağın sübuta ehtiyacı yox-

dur. Beləliklə, kolliziya yaranır. İspaniya isə 

yalnız öz vətədaşlarına informasiyaya çatımlıq 

hüququ verir. İsveçdə bu hüquqa aid qaydalar 

İsveç Konstitusiyasının bir hissəsi olan Mətbuat 

hüququ Haqqında Akta daxildir. Kipr, Lüksem-

burq və Maltada bu hüquqa dair qaydaları əks 

etdirən heç bir akt yoxdur. 10 üzv dövlətin 

konstitusiyaları fərdlərə informasiyaya çatımlıq 

hüququ verir[11]. Belgiya, Estoniya, Finlandi-

ya, Yunanıstan, Macarıstan, Niderland, Polşa, 

Portuqaliya və İsveç. Sloveniyada əsaslandırıl-

mış hüquqi maraqları olan fərdlər bu hüququ 

qaldıra bilərlər. Əgər ikinci dərəcəli qanunveri-

ciliyi də nəzərə alsaq buraya 6 dövlət də əlavə 

ola bilər. Fransa, İrlandiya, İtaliya,Litva, Slova-

kiya və İspaniya. İtaliyada yalnız konkret şəxsi 

maraqları olan şəxslərin inzibati informasiyaya 

çatımlıq hüququ var. Latviya və Britaniyada 

ikinci dərəcəli qanunvericilikdə bu hüquq fərd-

lərə informasiya əldə etmək üçün hüquq verilir-

Latviya, və ya fərdlərə onlara çatan informasi-

yaya sahib olmaq  hüququ verilir - Britaniya, 

kimi ifadə edilir. Çex Respublikasında da ikinci 

dərəcəli qanunvericilikdə bu hüquq təsbit edil-

məmişdir. Fərdlərin hüququ ilə əlaqəli olan hö-

kumətin informasiya ilə təmin etmək vəzifəsi,  

fərdlərin müraciətinə cavab olaraq qanunun 

“hökumət informasiya ilə təmin etməlidir” de-

diyi yerdə mövcuddur. Latviyada ümumi əlça-

tan və məhdudlaşdırılan informasiya fəqrləndi-

rilir. Birinci qrup informasiya marağında olan 

hər kəsə açıqdır. İkinci qrup informasiyanın əl-

də olunması üçün isə yalnız xüsusi məqsəd tə-

ləb olunur. Avstriya Federal İnformasiya Aktin-

da isə göstərilir ki, hər kəs informasiyaya ça-

tımlıq üçün müraciət edə bilər.Burada ingilis 

dilində yumşaq mənada “ask” sözü istifadə edi-

lir. Danimarkanın Aktında isə “hər bir kəs mə-

lumatlardan xəbərdar olmağı tələb edə bilər” 

şəklində ifadə olunmuşdur. Konstitusiyaları və 

ikinci dərəcəli qanunvericilikləri ilə fərdlərə in-

formasiyaya çatımlıq hüququ verən üzv dövlət-

lər bu hüququ hər kəsə, yəni xaricilər həm də, 

hüquqi şəxslər daxil olmaqla verir.  Müqavilə-

nin 255-ci maddəsi bu hüquqdan istifadə edən 

şəxslər qrupuna məhdudiyyət qoyur. Belə ki, 

aşağıdakı şəxsləri buraya daxil edir. 

- İttifaq vətəndaşları, 

- üzv dövlətdə yaşayan hər hansı fiziki 

şəxs və ya 

- üzv dövlətdə qeydiyyaya  alınmış ofisi 

olan hər hansı hüquqi şəxs. 

Lakin 2001-ci Qaydası institutların  bu qru-

pu genişləndirməyinə imkan yaradır. Belə ki, 

üzv dövlətdə yaşamayan fiziki şəxs və üzv döv-

lətdə qeydiyyatdan keçmiş ünvanı olmayan hü-

quqi şəxs belə bu hüquqdan istifadə edə bi-

lər[13]. 

Milli qanunvericiliklər çatımlıq sorğusunu 

cavablandırmaq üçün onun hansı dövlət orqanı 

tərəfindən cavablandırmağına münasibətdə vaxt 

məhdudiyyəti qoyurlar. Bu müddət 5 iş günün-

dən 8 həftəyə qədər fərqlənir. Əgər əsaslı səbəb 

olarsa bu müddət əlavə müddət təyin edilməklə 

uzadıla bilər.Praktikada belə hallar da olur ki, 

müraciət edən şəxs öz müraciətini yalnış orqana 

edir. Belə halda ya orqan müraciət edən şəxsi 

bu haqda məlumatlandırır ya da, orqan özü sor-

ğunu digər orqana ünvanlayır. İkinci halda belə 

orqan bu transfer haqqında da maraqlı şəxsi 

məlumatlandırmalıdır. Əgər müraciət natamam-

dırsa belə halda dövlət orqanı əlavə məlumat 

üçün sorğu etməyə borcludur. Çatımlığın rədd 

olunması qərarı yazılı formada bildirilməlidir 

və əsaslı səbəbi də açıqlanmalıdır, əgər müm-

künsə müraciət edən şəxs üçün mümkün vasitə-

lər göstərilməlidir.  

2001-ci il Qaydalarında qeyd edilir ki, ça-

tımlıq 15 iş günü ərzində ya təmin edilməli ya-

da rədd edilməlidir. Rədd cavabı yazılı şəkildə 

səbəbi göstərilməklə verilməlidir. Çatımlıq 

konsultasiya və ya tələb olunan sənədin sürəti-

nin təqdim edilməsi ilə təmin edilməlidir. Sə-

nəd mövcud formada təqdim edilməlidir. İnfor-

masiyaya çatımlıq təmin olunmazsa, bunun tə-

min edilib edilməməsinə nəzarət etmək üçün 3 

cür baxış proseduru vardır. 

- ərizəçinin inzibati qaydada şikayət verə 

bilmək imkanı vardır. Bu şikayət adətən çatım-

lığı rədd edən müəssisənin rəhbərinə müracitə 

edilməklə həyata keçirilir. Çex Respublikasında 

ərizəçi əsas orqanın rəhbərinə müracitə edə bilə 

və onun qərarından məhkəmə şikayəti vermək 

olmaz. Belə ki, Çex Respublikası yeganə ölkə-

dir ki, burada bu məsələdən məhkəmə şikayəti 

vermək təmin edilmir. 

- ərizəçi çatımlığın rədd edilməsinə qarşı 

şikayəti bu prosesə nəzarət edən və məqsədi ça-

tımlıq haqqında olan qaydaların implementasi-

yası və tətbiqinə nəzarət etmək olan Komitə və 

ya Kommissiyaya, Müvəkkilə edə bilər, təbii ki 

bu proses bu cür orqanın mövcud olduğu ölkə-

lərə şamil edilir.- İtaliya, Portuqaliya, Belgiya, 

Fransa, Macarıstan, İrlandiya,Slovenia, Britani-

ya. Bundan əlavə Litvada ümumi İnzibati Mü-

bahisələr Kommissiyası fəaliyyət göstərir. 4 Al-

man Torpağında isə Məlumatların Mühafizəsi 

və İnformasiyaya Çatımlığa dair Kommissiya 

və ya Müvəkkil təyin edilir[15]. 

- ərizəçi inzibati məhkəməyə şikayət edə 

bilər. Finlandiya və İsveçdə ancaq məhkəmə şi-

kayəti vermək mümkündür. 

Əgər çatımlıq Avropa İttifaqı orqanlarının 

biri tərəfindən rədd edilərsə, şəxs 2 vasitə ilə şi-

kayət edə bilər. 

- o, Müqavilənin 230-cu maddəsinə görə 

Aİ-nin bir orqanı olan Birinci İnstansiya Məh-

kəməsinə mənfi qərarın ləğvi üçün şikayət edə 

bilər(CFİ-Court of First İnstance). Nə Birinci 

İnstansiya Məhkəməsinin nə də, Aİ digər bir 

orqanı olan Avropa birliyininn Ədalət Məhkə-

məsinin heç bir orqana hansısa informasiyanın 

yayılması ilə bağlı göstəriş vermək səlahiyyəti 

yoxdur. Sadəcə olaraq bu orqanlar çatımlığa 

qoyulan istisnaların yüngülləşdirilməsinə və bə-

raətinə əsas varmı deyə həmin sənədin Məhkə-

məyə verilməsi üçün göstəriş verə bilərlər[13]. 

- İkinci vasitə Müqavilənin 195-ci maddəsi 

ilə şəxsin Avropa Ombudsmanına müraciət edə 

bilmə imkanıdır.Ombudsmanın qərarı digər ins-

titutlar qarşısında məcburi xarakter daşımır. 

Sənədlərə çatımlıq üçün müraciət yazılı 

formada aparılmalıdır və institutun sənədi mü-

əyyən edə bilməsi üçün kifayət qədər aydın ol-

malıdır. Müraciət edən şəxs müraciətinin səbə-

bini açıqlamağa  məcbur deyil. 2001-ci il Qay-

dalarının müvafiq maddələrinə müraciət etsək 

bu prosedurun hansı formada realizə edilməsini 

görərik.  Qaydaların 6-cı maddəsində deyilir ki, 

əgər institut müraciətni kifayət qədər aydın ol-

madığını aşkar edərsə, bu zaman aydınlaşdır-

maq üçün şəxsə müraciət etməldir və qeyd olu-

nur ki, müraciətlərə dərhal baxılmalıdır.Maddə 

7 ehtiva edir ki, 15 iş günü ərzində çatımlıq ya 

təmin olunmalıdır ya da səbəbi yazılı şəkildə 

göstərilməklə rədd edilməlidir. İstisna olan hal-

larda bu müddət 15 iş günü uzadıla bilər. Əgər 

çatımlıq rədd edilərsə belə halda, şəxs 15 iş gü-

nü ərzində məsələyə yenidən baxılması üçün 

təsdiqləyici müraciət edə bilər (maddə 7.3). İns-

titut 15 iş günü ərzində çatımlığa olunan etira-

zın səbəbləir açıqlanmaqla və mümkün vasitə-

lər göstərilməklə cavab verməlidir Əgər bu 

müddət ərzində institut cavab verməzsə, şəxs 

təsdiqləyici müraciət edə bilər. Əgər təsdiqləyi-

ci müraciətdən sonra belə cavab verilməzsə, bu, 

sorğunun rədd olunması hesab olunur[16]. 

Çatımlıq ya konsultasiya yada sənədin su-

rətinin verilməsi ilə təmin olunur. Çatımlığın 

xərcləri müəyyyən olunur, bir şərtlə ki, bu sənə-

din surətinin əldə olunması və göndərilməsi 

xərclərini aşmasın. Sənəd mövcud olan versiya 

və formatda və tam olaraq şəxsə çatdırılır. 

- Ümumilkdə informasiyaya çatımlıq Aİ 

qanunvericiliyində aşağıdakı sənədlərdə əks 

olunmuşdur: 

- Avropa İttifaqı haqda Müqavilənin 1-ci 

madəsi 

- Avropa İttifaqının Fəaliyyəti haqda Mü-

qavilənin 15-ci maddəsi 

- 1049\2001 saylı Qayda 

- Avropa İttifaqı Əsas Hüquqlar haqqında 

Xartiyanın 42-ci maddəsi 

Avropa İttifaqı haqda Müqavilənin 1-ci 

maddəsində deyilir ki, Avropa İttifaqının qərar-

ları mümkün olduqca açıq şəkildə qəbul olunur. 

Avropa İttifaqının Fəaliyyəti haqqında Mü-

qavilənin 15-ci maddəsində qeyd olunur ki, ef-

fektiv idarəçiliyi təmin etmək və burada cəmiy-

yətin iştirakını önə çəkmək üçün İttifaq institut-

ları, orqanları, ofisləri və agentlikləri öz işlərini 

mümkün olduqca açıq şəkildə həyata keçirirlər. 

İttifaqın hərhansı vətəndaşı və üzv dövlətdə ya-

şayan və rəsmi qeydiyyatdan keçmiş ofisi olan 

hüquqi və fiziki şəxsi İttifaqın institutlarının sə-

nədlərinə çatımlıq hüququ vardır. Sənədlərə ça-

tımlıq haqqında olan ictimai və şəxsi maraqlara 

dair məhdudiyyətlər və ümumi prinsiplər Avro-

pa Parlamenti və Şura tərəfindən qaydalar vasi-

təsilə sadə qanunvericilik prosesi ilə müəyyən 

olunur. Hər bir institut öz prosedurlarının şəf-

faflığını təmin etməlidir və öz prosedur qayda-

larında sənədlərə çatımlıq haqqında olan qayda-

lara xüsusi ilə təkmilləşdirir və detallı olmasını 

təmin edir. Öz inzibati tapşırıqlarını həyata ke-

çirən zaman Avropa İttifaqı Ədalət Məhkəməsi, 

Avropa Mərkəzi Bankı və Avropa İnvestisiya 

Bankı bu müddəaların subyekti olurlar. Avropa 

Parlamenti və Şurası qanunvericilik prosesi ilə 

bağlı sənədlərin dərc olunmasını təmin etməli-

dirlər [15]. 

Məqalə Aİ-da informasiyaya çatımlıq prin-

sipi, onun Aİ qanunvericiliyində əks olunması, 

şəffaflığın bu proseslərə təsiri və müxtəlif üzv 

dövlətlərdə informasiyaya çatımlıq prinsipinin 

necə ehtiva olunmasından bəhs edir. Şəffaflıq 

müasir demokratiyalarda, xüsusi ilə Aİ kimi ye-

ni demokratiyada sürətlə inkişaf edən elementə 

çevrilmişdir. Stabil demokaratiyalar ictimai gü-

vən, etimad üzərində qurulur və buna əsaslanır. 

Post-modern demokratiyalarda etimad seçkili 

nümayəndələrin nəzarətinə əsaslanırdı ki, bu da 

çox uzun davam etmirdi [5, s.167 ].    

Şəffaflıq “demokratik çatışmazlıqlar” adla-

nan və geniş yayılan boşluqları doldurmaq üçün 

yeganə vasitədir. Şəffaflıq eyni zamanda, mo-

dern demokratiyalarda mövcud olan nasazlıqlar 

üçün, eyni zamanda, Aİ dövlətlərinin hüquqi 

rejimləri və Aİ-da informasiyaya çatımlıq sfera-

sında da effektiv vasitədir. 

Əksər üzv dövlətlərdə informasiyaya ça-

tımlıq, şəxsi məlumatların əldə olunması ayrıca 

qanunvericiliklə tənzimlənir. Bu qanunvericilik 

əsasən Avropa qanunvericiliyindən qaynaqla-

nır. 2004-cü ildə Avropa Komissiyası tərəfin-

dən təqdim olunan Məlumatlara çatımlığın 

prinsiplərinin implementasiyası burada qeyd 

olunmalıdır - (Comission report on the impe-

mentation of the princilpes in the EC Regulati-

on 1049\2001). 

İnformasiya azadlığı şəffaf hökümətlərin 

açarlarından biridir. İctimai sferada fəaliyyət 

göstərən bütün qurumların işinin effektivliyini 

artırmaq, korrupsiya riskini aşağı salmaq, xalqa 

qulluq edən ictimai qurum kimi hökümətin bə-

yənilməsini təmin etməkdən ötrü informasiya 

azadlığı əvəzsiz vasitədir. İnformasiya azadlığı 

demokratik cəmiyyətin ən vacib elementlərin-

dən biridir. Məhz informasiya azadlığının həya-

ta keçirilməsi vasitəsilə dövlətin idarə olunma-

sında vətəndaş cəmiyyətinin təsirinin artması 

effektiv idarəetmənin göstəriciləridir. İctimai 

informasiyanın açıqlığı xalqın dövlət orqanları-

na və başqa ictimai qurumlara inamını yüksəl-

dir. Azərbaycan Respublikasının ”İnformasiya 

əldə etmək haqqında” Qanunun məqsədi 1-ci 

maddədə verilmişdir. Həmin maddəyə görə, 

Qanunun yaradılması və tətbiqində məqsəd 

dövlət işlərinin və başqa ictimai vəzifələrin ye-

rinə yetirilməsinə, cəmiyyətin və ayrı-ayrı və-

təndaşların hərtərəfli və dolğun nəzarətinə şəra-

it yaratmaqdır [7]. Nəzarətin 

- demokratik, 

- hüquqi dövlət və 

- açıq cəmiyyət 

prinsiplərinə uyğun olaraq tam və dolğun həya-

ta keçirilə bilməsi üçün Qanun hər kəsin ictimai 

informasiyanı maneəsiz və bərabər əsalarla əldə 

etməsini təmin etməyə xidmət edir. Açıq cə-

miyyət prinsipləri tələb edirki, bütün cəmiyyət 

və ayrı-ayrı fərdlər onları idarə edən, onların 

gündəlik yaşamına təsir edən qurumların faəliy-

yəti barədə yetrincə məlumatlı olsunlar və onla-

rın işinə tənqidi yanaşa və lazım gəldikdə onla-

ra təsir edə bilsinlər. 

Azərbaycan Respublikasının Konstitusiya-

sının 50.1-ci maddəsində ehtiva olunan məlu-

mat azadlığı birbaşa insan hüquqlarının təmin 

olunmasını özündə əks etdirir[1].  Maddədə de-

yilir ki, hər kəsin istədiyi məlumatı qanuni yol-

la axtarmaq, əldə etmək, ötürmək, hazırlamaq 

və yaymaq azadlığı vardır. Bu bir maddənin 

tərkib hissəsinə daxi olan anlayışların əhatə dai-

rəsinə nəzər yetirək: 

- məlumatı qanuni yolla axtarmaq 

- məlumatı qanuni yolla əldə etmək 

- məlumatı qanuni yolla ötürmək 

- məlumatı qanuni yolla hazırlamaq 

- məlumatı qanuni yolla yaymaq 

Məlumatı qanuni yolla axtarmaq dedikdə, 

informasiyanı əldə etmək üçün müxtəlif mənbə-

lərə müraciət edərkən bu müraciətin Azərbay-

can Respublikasının qanunvericiliyinə uyğun 

həyata keçirilməsi nəzərdə tutulur. 2005-ci il 

İnformasiya əldə etmək haqqında Azərbaycan 

Respublikasının Qanununun 2.3-cü maddəsində 

deyilir ki, informasiya sahibinə müraciət edən 

hər kəs informasiya sahibi sorğu edilən infor-

masiyaya malik olduqda onu sərbəst, maneəsiz 

və hamı üçün bərabər şərtlərlə əldə etmək hü-

ququna malikdir[2]. 2.2-ci maddədə isə hər kə-

sin özü birbaşa və ya nümayəndəsi vasitəsilə in-

formasiya sahibinə müraciət etmək, informasi-

yanın növünü və əldə etmə formasını seçmək 

hüququna malik olması ehtiva edilmişdir[2]. 

“Informasiya sahibi” anlayışı qanunun 3.0.5.-ci 

maddəsində öz əksini tapmışdır[2]. Bu isə blan-

ket norma olduğu üçün bizi 9-cu maddəyə gön-

dərir. Buraya daxildir: 

- informasiya əldə etmək hüququnu təmin 

etmək üçün bu Qanunun 9-cu maddəsi ilə mü-

əyyənləşdirilən dövlət orqanları, bələdiyyələr, 

mülkiyyət növündən asılı olmayaraq yaradılmış 

hüquqi şəxslər və fiziki şəxslər; 

- dövlət orqanları: 

- dövlət orqanları və bələdiyyələr; 

- ictimai funksiyaları yerinə yetirən hüquqi 

şəxslər (o cümlədən publik hüquqi şəxslər), 

həmçinin normativ hüquqi aktlarla və ya müqa-

vilə əsasında təhsil, səhiyyə, mədəniyyət və so-

sial sahələrdə xidmət göstərən özəl hüquqi 

şəxslər və fiziki şəxslər. 

Məlumatı qanuni yolla əldə etmək və ötür-

mək, yaymaq onu Azərbaycan Respublikasının 

qanunvericiliyində nəzərdə tutulmuş qaydalar-

dan kənara çıxmamaq şərti ilə, Azərbaycan 

Respublikasının konstitusiya quruluşuna, dövlət 

sərhədlərinə, dövlət və ictimai təhlükəsizliyinə, 

ictimaiyyətin mənəvi həyatına, vətəndaş cəmiy-

yətinin bütövlüyünə, dövlət suverenliyinə, sosi-

al inkişafa hər hansı təhdid və təhlükəyə zəmin 

yaratmayacaq formada realizə edilməlidir. 

11.2-ci maddəyə görə informasiya sahibləri in-

formasiyanın əldə olunmasının təşkilinə görə 

qanunvericiliklə müəyyənləşdirilmiş qaydada 

məsuliyyət daşıyırlar. 

Yuxarıda göstərildiyi kimi, Azərbaycan 

Respublikasının Konstitusiyasının 50-ci maddə-

si hər kəsin informasiya hüququnu tanıyır. Bun-

dan əvvəl 1998-ci ildə isə hökümətin daxilən 

informasiyanı necə idarə etməsini ehtiva edən 

və şəxsin fərdi informasiyasına daxil olmaq hü-

ququ yaradan “İnformasiya, informasiyalaşdır-

ma və informasiyanın mühafizəsi haqqında 

Azərbaycan Respublikasının Qanunu qəbul 

edilmişdir[3]. 1998-ci ildə qəbul edilən “Məlu-

mat azadlığı haqqında Qanun” isə informasiya 

ilə bağlı ümumi prinsipləri qeyd etsə də, bu cür 

çatımlıq hüququnu yaratmır[4]. 

6-cı maddədə informasiya əldə olunmasının 

əsas prinsipləri qeyd olunmuşdur. Bu prinsiplər 

19-cu Maddədə göstərilən prinsiplərlər demək 

olar ki, üst-üstə düşür. 1-ci maddədə Azərbay-

can Respublikası Konstitusiyasının 50-ci mad-

dəsi ilə təsbit olunmuş məlumat əldə etmək hü-

ququnun sərbəst, maneəsiz və hamı üçün bəra-

bər şərtlərlə, açıq cəmiyyətin və demokratik hü-

quqi dövlətin prinsipləri əsasında təmin edilmə-

sinin hüquqi əsaslarını müəyyənləşdirməyi, 

həmçinin, ictimai vəzifələrin yerinə yetirilməsi-

nə vətəndaşlar tərəfindən nəzarət olunmasına 

şərait yaratmağı əks etdirən məqsədi ehtiva 

edilmişdir. 

Azərbaycan Respublikası demokratik  və 

hüquqi dövlətdir. Bu o deməkdir ki, dövlət və 

vətəndaş, dövlətlə dövlət, dövlətlə hüquqi şəxs-

lər, fiziki şəxslər arasındakı bütün münasibətlər 

qanun müstəviisndə tənzimlənir. İnsan hüquqla-

rının müdafiəsi isə Azərbaycan Respublikasın-

da prioritet istiqamətdir. İnformasiya hüququ-

nun təmin olunması, çatımlığın realizə olunma-

sı,daha dəqiq ifadə etsək məlumatlara çatımlı-

ğın effektiv təmin olunması birbaşa insan hü-

quqlarının yaxşı idarəetmədə üstün iyerarxiya-

da olmasını göstərir. Qanunveriliyinə qısa ola-

raq nəzər yetirib müşahidə etdik ki, qanunveri-

liyimiz informasiya hüququna çatımlığı rədd et-

mir. Bu birbaşa demokratik dövlətin prinsiplə-

rindən irəli gəlir. Lakin çatımlığın rədd olunma-

ması, heç də bütün hallarda onun effektiv təmin 

olunması demək deyildir. Bəs effektiv təmin 

olunma dedikdə nə nəzərdə tutulur? İnformasi-

yanı sorğu edən şəxsin sorğusu o zaman effek-

tiv təmin olunur ki, onun qanunvericilikdə gös-

tərilən müddətdə və eləcə də, sorğu edən şəxsə 

yararlı olan müddətdə ona təqdim edilsin. Bun-

dan başqa, effektivlik sorğu olunan informasi-

yanın tam əhatəli, dolğun, tələb olunan həcmdə 

təmin olunmasını özündə ehtiva edir. Eyni za-

manda, çatımlıq maksimum dərəcədə ödənişşiz 

və ya daha az xərclərlə təmin olunmalıdır. Çün-

ki ödənişlivə ya daha yüksək məbləğlərdə ça-

tımlığın təmin olunması dolayı vasitə ilə bu ça-

tımlığa məhdudiyyət qoymaqdır ki, belə olduq-

da isə effektivlikdən əlbəttə heç bir söhbət gedə 

bilməz. Bucür çatımlığın təmin olunması üçün 

Azərbaycan Respublikası ilə digər dövlətlər 

arasında ikitərəfli müqavilələrin mövcudluğu, 

beynəlxalq təşkilatların, eləcə də, Avropa İttifa-

qının coxsaylı qanuvericilik bazası ilə harmoni-

zasiya olunması, daha sonra bu müqavilə mexa-

nizminə nəzarət edən institusional mexanizmin 

formalaşması zəruridir. 

 
Yuxarıda göstərilən 3 təsir mexanizminin 

hər biri yalnız informasiya hüququnun təminatı 

zamanı deyil eyni zamanda, digər hüquq sfera-

larının da fəaliyyəti zamanı zəruridir. İnforma-

siya hüququ sferasında effektiv təmin olunma 

üçün müqavilə mexanizmimiz Azərbaycan Res-

publikasının qanunvericliyindən, ikitərətli mü-

qavilərlərdən, Azərbaycan Respublikasının tə-

rəfdar çıxdığı beynəlxalq müqavilələrdən və.s 

ibarətdir. İnstitusional mexanizm isə qismən 

mövcuddur. İnstitusional mexanizm dedikdə 

yəni bu sferada müqavilə mexanizmində nəzər-

də tutulmuş vəzifələrin,öhdəliklərin icrasına 

birbaşa nəzarət edən qurum anlaşılır. 

Summary 

 

Aysel Hajıyeva 

 

The issue of the principle of access to information in  

EU and Member States legislation 

 

The right to access information is part of the general system of freedom of expression. The right 

to access to information is a fundamental right of everyone guaranteed by the state. States have an 

obligation to fully protect this right. 

The article deals with the principle of access to information in the EU, its reflections in the EU 

legislation, the impact of transparency on these processes and how the principle of access to 

information in different Member States is concerned. Transparency has become an emerging 

element in modern democracies, especially in the new EU, like the EU. Stable democracies are 

based on public confidence, confidence, and based on it. Trust in post-modern democracies was 

based on the control of elected representatives, which did not last long. Each Member States of EU 

has its own, spesific legislatory system, which inflict the whole of the EU legislation. The issue of 

harmonzation of legisletion of EU Member States is the basic rule of this article.  As Azerbaijan 

Republic is not member od EU, but Azerbaijan Republic can take advantage of legisletion of EU or 

legisletion of EU Member States. 

Keywords:  efficiency, national legislation, multilateral principle, legitimacy, easy implementa-

tion, accountability, reasonable time, legitimate reason, effective accessibility, public order, na-

tional security 

 

 

Резюме 

 

Айсель Гаджиева 
 

Вопрос о принципе доступа к информации в законодательстве  

ЕС и государств-членов 

 

Право на доступ к информации является частью общей системы свободы выражения 

мнения. Право на доступ к информации - основное право каждого, гарантированное государ-

ством. Государства обязаны полностью защищать это право. 

В статье рассматривается принцип доступа к информации в ЕС, его отражение в законо-

дательстве ЕС, влияние прозрачности на эти процессы и то, как затрагивается принцип до-

ступа к информации в различных государствах-членах. Прозрачность стала новым элемен-

том современных демократий, особенно в новом ЕС, таком как ЕС. Стабильные демократии 

основаны на общественном доверии, доверии и основаны на нем. Доверие к постмодернист-

ским демократиям основывалось на контроле избранных представителей, который длился 

недолго. Каждое государство-член ЕС имеет свою собственную конкретную законодатель-

ную систему, которая распространяется на все законодательство ЕС. Вопрос гармонизации 

законодательства стран-членов ЕС является основным правилом этой статьи. Поскольку 

Азербайджанская Республика не является членом ЕС, но Азербайджанская Республика мо-

жет воспользоваться законодательством ЕС или законодательством государств-членов ЕС. 

Ключевые слова: эффективность, национальное законодательство, принцип многосто-

ронности, легитимность, простота реализации, подотчетность, разумное время, законная 

причина, эффективная доступность, общественный порядок, национальная безопасность 

 

 

 


